
Il-kwittanza għall-implimentazzjoni tal-baġit taċ-Ċentru ta' Sorveljanza Ewropew għall-
Ħarsien mir-Razziżmu u l-Ksenofobija għas-sena finanzjarja 2005
(C6-0389/2006 – 2006/2156(DEC))  

Mozzjoni għal riżoluzzjoni

Emenda mressqa minn Véronique Mathieu, Ingeborg Gräßle

Emenda 1
Paragrafu 1

1. iqis li n-numru dejjem jikber ta' aġenziji komunitarji u l-attivitajiet ta' ċerti wħud 
minnhom ma jidhrux li jiffurmaw parti integrali minn qafas ta' orjentamenti 
globali, li l-missjonijiet ta' ċerti aġenziji mhux dejjem jirriflettu l-bżonnijiet veri ta' l-
Unjoni u lanqas l-aspettattivi taċ-ċittadini u jinnota li b'mod ġenerali l-aġenziji 
mhux dejjem għandhom isem tajjeb u l-fehma dwarhom mhix dejjem tajba lanqas;

Or. fr

Emenda mressqa minn Margarita Starkevičiūtė

Emenda 2
Paragrafu 1 a (ġdid)

1a. Jiddispjaċih li l-kwistjoni ta' kontabilità ta' l-aġenziji lill-Parlament għas-sena 2005, 
ma ssolvitx; jinsisti li l-aġenziji jippreżentaw rapporti ta' l-attivitajiet lill-Kumitati 
rispettivi tal-Parlament; huwa tal-fehma li l-Kumitat għall-Kontroll tal-Baġit 

għandu jistaqsi lil dawk il-kumitati għall-opinjonijiet tagħhom dwar il-prestazzjoni 
ta' l-aġenziji qabel il-bidu tal-proċedura ta' kwittanza tas-sena li ġejja;

Or. en

Emenda mressqa minn Véronique Mathieu, Ingeborg Gräßle

Emenda 3
Paragrafu 2

2. għalhekk jistieden lill-Kummissjoni tiddefinixxi qafas ta' direzzjoni komprensiv 
relatat mal-ħolqien ta' aġenziji komunitarji ġodda; li tippreżenta studju dwar il-valur 
għan-nefqa qabel ma tinħoloq xi aġenzija ġdida, filwaqt li tingħata attenzjoni biex 
ikun evitat xi rduppjar ta' attivitajiet fost l- aġenziji jew mal- missjonijiet ta' 
organizzazzjonijiet Ewropej oħra;

Or. fr

Emenda mressqa minn Véronique Mathieu, Ingeborg Gräßle

Emenda 4
Paragrafu 4 a (ġdid)

4 a b'kunsiderazzjoni għan-numru dejjem jikber ta' aġenziji regolatorji, jiddispjaċih li 
n-negożjati relatati ma' l-abbozz ta' ftehima istituzzjonali biex dawn l-aġenziji 
jinġabru f'qafas wieħed għadhom ma waslu mkien u jistieden lis-servizzi kompetenti 
ta' l-OLAF, tal-Qorti ta' l-Awdituri u tal-Kummissjoni sabiex jagħmlu dak kollu 
possibbli sabiex ftehima bħal din tiġi implimentata malajr;

Or. fr

Emenda mressqa minn Ingeborg Gräßle

Emenda 5
Paragrafu 4 b (ġdid)

4b. Jinnota li r-responsabilità baġitarja tal-Kummissjoni titlob li l-aġenziji jkunu 
marbuta aktar mill-qrib mal-Kummissjoni; iħeġġeġ lill-Kummissjoni u lill-Kunsill 
biex jieħdu l-passi kollha neċessarji biex  sal-31.12.2007 fl-istituzzjonijiet ta' 
sorveljanza ta' l-aġenziji regolatorji, il-Kummissjoni tingħata minoranza li tista' 
tibblokka u sabiex ikun ipprovdut għal dan sa mill-ħolqien ta' aġenziji ġodda;

Or. de

Emenda mressqa minn Véronique Mathieu, Ingeborg Gräßle

Emenda 6
Paragrafu 5 a (ġdid)

5a. ifakkar fi prinċipju, li skond dan il-prinċipju l-aġenziji Komunitarji kollha, kemm 
dawk issussidjati u kemm dawk li m’humiex, huma suġġetti għall-Parlament għall-
kwittanza tagħhom, anke fil-każ fejn awtorità ta’ kwittanza tintervjeni skond it-test 
kostituttiv tagħhom;

Or. fr

Emenda mressqa minn Margarita Starkevičiūtė

Emenda 7
Paragrafu 5 b (ġdid)

5b. Huwa tal-fehma li l-poteri ta' kwittanza tal-Parlament għandhom jiġu estiżi għall-
aġenziji kollha li jagħmlu xogħol f'isem l-Unjoni Ewropea u li l-Parlament għandu 
jwaqqaf proċeduri ta' kwittanza għall-aġenziji eżekuttivi filwaqt li jobbligahom 
jipprovdu dettalji tal-baġits u l-pjanijiet ta' stabbiliment tagħhom; jissuġġerixxi li l-
Qorti ta' l-Awdituri tiżviluppa linji gwida obbligatorji għas-separazzjoni tal-baġits 
ta' l-aġenziji u l-pjanijiet ta' stabbiliment;

Or. en

Emenda mressqa minn Margarita Starkevičiūtė

Emenda 8
Paragrafu 5 c (ġdid)

5c. Jistieden lill-Qorti ta' l-Awdituri tagħmel rapporti tal-verifika dwar immaniġġjar 
finanzjarju tajjeb għall-aġenziji kollha u tirrapporta lura lill-kumitati rilevanti tal-
Parlament, inkluż il-Kumitat għall-Kontroll tal-Baġit;

Or. en

Emenda mressqa minn Jean-Pierre Audy

Emenda 9
Paragrafu 5 d (ġdid)

5 d. jissuġġerixxi li sabiex wieħed ikollu stampa globali ta' l-istati finanzjarji ta' 
l-aġenziji u ta' l-iżvilupp tagħhom, tiġi studjata l-preżentazzjoni tal-kontijiet 
ikkonsolidati ta' l-aġenziji kkostitwiti f'sottoperimetru ta' konsolidazzjoni;

Or. fr

Emenda mressqa minn Véronique Mathieu, Ingeborg Gräßle

Emenda 10
Paragrafu 6

6. jinnota li n-numru ta' aġenziji qed jiżdied u li, b'konformità mar-responsabilità 
politika tal-Kummissjoni dwar l-operat ta' aġenziji li jmorru tajjeb lil hinn minn 
appoġġ loġistiku sempliċi, huwa aktar u aktar importanti li d-Diretturi Ġenerali tal-
Kummissjoni inkarigati mit-twaqqif u s-superviżjoni ta' l-aġenziji jelaboraw approċċ 
komuni għal dawn l-organizzazzjonijiet; struttura li tkun tixbah lil dik maħluqa għall-
koordinament bejn id-direttorati ġenerali kkonċernati tkun tikkostitwixxi formula 
pragmatika għal dan il-għan;

Or. fr

Emenda mressqa minn Véronique Mathieu, Ingeborg Gräßle

Emenda 11
Paragrafu 7 a (ġdid)

7a. jinnota n-nuqqas ta’ organu dixxiplinarju fl-aġenziji Komunitarji kollha u jistieden 
lis-servizzi tal-Kummissjoni jieħdu l-miżuri meħtieġa sabiex mekkaniżmu bħal dan 
ikun implimentat mill-aktar fis;

Or. fr

Emenda mressqa minn Véronique Mathieu, Ingeborg Gräßle

Emenda 12
Paragrafu 8 a (ġdid)

8 bis. 8a. iqis li l-ħolqien ta’ servizz komuni ta’ appoġġ minn diversi agenziji, bil-għan 
li s-sistemi informatiċi ta’ mmaniġġjar finanzjarju jiġu konformi ma’ dawk tal-

Kummissjoni, huwa miżura li trid tkun segwita u mwessgħa;

Or. fr

Emenda mressqa minn Véronique Mathieu, Ingeborg Gräßle

Emenda 13
Paragrafu 9

9. jistieden lill-aġenziji jtejbu l-koperazzjoni tagħhom u l-evalwazzjoni komparattiva 
ma’ atturi oħra f’dan il-qasam; u jħeġġeġ lill-Kummissjoni tadotta l-mezzi li hija tqis 
neċessarji sabiex tgħin lill-aġenziji jevalwaw id-dehra tagħhom u jsaħħu l-viżibilità 
ta' l-attivitajiet tagħhom;

Or. fr

Emenda mressqa minn Jan Mulder

Emenda 14
Paragrafu 12 a (ġdid)

12a. Jaqbel mal-Qorti ta' l-Awdituri li l-Kummissjoni għandha wkoll responsabilità 
għall-immaniġġjar (finanzjarju) ta' l-aġenziji; għalhekk, iħeġġeġ lill-Kummissjoni 
timmoniterja u fejn ikun neċessarju tmexxi u tgħin l-immaniġġjar ta' l-aġenziji 
differenti, speċjalment rigward l-applikazzjoni xierqa ta' proċeduri ta' tenders, 
trasparenza tal-proċeduri ta' reklutaġġ, immaniġġjar finanzjarju tajjeb (infiq inqas 
u bbaġitjar żejjed) u l-iktar importanti l-applikazzjoni xierqa tar-regoli dwar il-qafas 
ta' kontroll intern;

Or. en


